
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১৩৮ শ্রীহট্টের ইতিবৃত্ত তৃতীয় ভাগ-দ্বিতীয় খণ্ড
মিশ্রবংশীয়গণ তাহাকে স্ববংশীয় বলিয়া থাকেন, এই দাবির প্রকৃষ্ট কারণও আছে।
উক্ত গ্রন্থে লিখিত আছে, একদিন শ্রীচৈতন্য মহাপ্রভু স্বীয় ভক্ত রামদাস ও মাধব দাস নামক ভ্রাতৃদ্বয়কে ডাকিয়া, হরিনাম প্রচারার্থ উত্তর দিকে প্রেরণ করেন এবং উপেন্দ্রতনয় জ্ঞানবর ও কল্যাণবরকে পূৰ্ব্বদিকে গমন করিতে আদেশ করেন ২৪ এস্থলে প্রশ্ন উঠিতেছে, শ্ৰীমহাপ্ৰভু কোথা হইতে এই আদেশ করিয়াছিলেন? আর আদেশ পাইয়া প্রচারকগণই বা কোথায় প্রচারার্থ গিয়াছিলেন?
জ্ঞানবর ও কল্যাণবর পূৰ্ব্বদিকে গমন করেন। তাহারা হেড়ম্ব রাজ্যে (কাছাড়) ধৰ্ম্ম প্রচার করিয়াছিলেন, ইহা স্পষ্টতঃ গ্রন্থে লিখিত আছে।
শ্ৰীমহাপ্ৰভু ১৪৩১ শকাব্দে শ্রীহট্টে দ্বিতীয়বার আগমন করেন, ইতিপূৰ্ব্বে (৩য় ভাগ ১ম খণ্ড) তাহা বলা গিয়াছে। শান্তিপুর হইতে তিনি বুরুঙ্গাতে উপস্থিত হইলে, তদীয় স্বজ্ঞাতি (ইন্দকর ও দুর্গাবরের) সম্পর্কিত ভ্রাতা গৌরীকান্ত প্রভৃতির সহিত যেরূপে তহার সম্মিলন হইয়াছিল এবং যেরূপে তাহারা কৃষ্ণপ্রেম প্রাপ্ত হন, সংক্ষেপে তাহাও বলা হইয়াছে; তৎপরে তথা হইতে তিনি ঢাকাদক্ষিণে আগমন করেন । রসতত্ত্ববিলাসের উল্লেখত জ্ঞানবর ও কল্যাণবরকে তিনি এই সময়ে এ স্থান হইতেই কাছাড়াঞ্চলে পাঠাইয়াছিলেন, সন্দেহ নাই। শ্রীহট্টের পূৰ্ব্বদিকেই হেড়ম্ব বা কাছাড় রাজ্য ২৫
শ্ৰীমহাপ্ৰভু রামদাস ও মাধবদাসকে উত্তরদিকে প্রেরণ করেন; কাজেই উহা শ্রীহট্টের উত্তরাঞ্চল বলিয়া অবধারিত হইতেছে। কিন্তু দেখা আবশ্যক উত্তরদিকে তাহাদের প্রচারের
অনুমানসিদ্ধ কোন চিহ্ন আছে কি না?
২৩. রাজকীয় কোন বৃত্তি প্রাপকের বংশ বা পুত্রাদি না থাকিলে বৃত্তি রহিত হইত, বিশেষ কারণ ব্যতীত ভ্রাতৃবংশ তাহার উত্তরাধিকারী হইতে পারিতেন না। ইহার উদাহরণ ৩য় ভাগ ১ম খণ্ড অধ্যায়ে “রায়নগরের ভট্টাচাৰ্য্য বংশ” বিবরণ প্রসঙ্গে পাঠক পাইয়াছেন । রামচন্দ্র অপুত্রক না পুত্রবান ছিলেন? আমরা পঞ্চখণ্ড হইতে মিশ্রবংশের দুইখানা তালিকা পাইয়াছি। প্রথম তালিকায় রামচন্দ্রের নামের নীচে শূন্য দেওয়া আছে, ইহার প্রেরক শ্ৰী কুলচন্দ্র মিশ্র। পরে শ্ৰীযুত যোগেশচন্দ্র মিশ্র প্রেরিত দ্বিতীয় তালিকায় তাহার নামের কবি রামানদের নাম তৎপুত্র বলিয়া লিখিত দৃষ্ট হয়। রামচন্দ্রের পুত্র রামানন্দ; রামানদের পুত্রাদি না থাকায়, রামচন্দ্রের বংশ বিলোপ প্রযুক্ত সনন্দোল্লিখিত তদীয় অংশ “মিনা" যাওয়া অসঙ্গত নহে। ২৪. “এতবলি মহাপ্ৰভু ডাকে রামদাস ।
দুই ভাই সঙ্গে চলে মাধব দাস৷ এই নাম বিলাইবা উত্তর দিগেতে । জ্ঞানবর কল্যাণবর ডাকয়ে তুরিতে। মোর আজ্ঞাবল বাপু পূরব দিগেতে । যারে তারে এই নাম বিলাও ভালমতে৷ জন্মে জন্মে তুমা দোহার হৃদয়ে বসিয়া । আমি প্রেম বিলাইব নিশ্চয় জানিও৷"-রসতত্ত্ব বিলাস। ২৫. যদি বলা যায় যে, শ্ৰীমহাপ্ৰভু নবদ্বীপ হইতেও তো পাঠাইতে পারেন, ঢাকাদক্ষিণ হইতে বলিব
কেন? কিন্তু বিবেচনা করা কৰ্ত্তব্য যে, নবদ্বীপ হইতে পাঠাইলে, নবদ্বীপের পূৰ্ব্ববৰ্ত্তী অপর কোন স্থানই প্রচার ক্ষেত্র হইত-কাছাড় হইত না। নবদ্বীপ হইতে প্রেরিত হইলে অগ্রে সম্ভবতঃ তদীয় পিতৃভূমি শ্রীহট্টের কথাই হইত। পরন্তু কাছাড়, শ্রীহট্ট জিলার তথা ঢাকাদক্ষিণেরই ঠিক পূৰ্ব্ববর্তী। বিশেষতঃ মিশ্র বংশায়গণ বলেন যে তাহারা পঞ্চখণ্ডের বহু প্রাচীন অধিবাসী তদবস্থায়, মহাপ্ৰভু ঢাকাদক্ষিণ আসিলেই জ্ঞানবর তৎসদনে গিয়াছিলেন সন্দেহ নাই ।

		 এই পাতা শেষ সম্পাদিত হয়েছে ০২:৩৩টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







